
2000 ԹՎԱԿԱՆԻ ՀՈՒՆԻՍԻ 21-Ի ԱՐՁԱՆԱԳՐՈՒԹՅԱՄԲ ՀԱՍՏԱՏՎԱԾ՝ ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ԳՈՐԾԱԴԻՐ ԿՈՄԻՏԵԻ ՄԱՍԻՆ ԿԱՆՈՆԱԴՐՈՒԹՅՈՒՆՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԱՐՁԱՆԱԳՐՈՒԹՅԱՆ ՎԱՎԵՐԱՑՄԱՆ ՆՊԱՏԱԿԱՀԱՐՄԱՐՈՒԹՅԱՆ ՄԱՍԻՆ


2023 թվականի հոկտեմբերի 13-ին ստորագրված 2000 թվականի հունիսի 21-ի Արձանագրությամբ հաստատված՝ Անկախ Պետությունների Համագործակցության գործադիր կոմիտեի մասին կանոնադրությունում փոփոխություններ կատարելու մասին արձանագրության (այսուհետ՝ Արձանագրություն) հաստատման, այնուհետև ուժի մեջ մտնելու անհրաժեշտությունը պայմանավորված է «ԱՊՀ գործադիր կոմիտեի ղեկավարի պաշտոնի անվանափոխության մասին» ԱՊՀ պետությունների ղեկավարների խորհրդի՝ 2022 թ. դեկտեմբերի 7-ի որոշմամբ: Արձանագրությունը ենթադրում է Կանոնադրությունում տեխնիկական բնույթի ճշգրտումներ և չի կարող առաջացնել ԱՊՀ գլխավոր քարտուղարի և ԱՊՀ գործադիր կոմիտեի գործառույթների ընդլայնում: 
2000 թվականի հունիսի 21-ին Արձանագրությամբ հաստատված՝ Անկախ Պետությունների Համագործակցության գործադիր կոմիտեի մասին կանոնադրությունը Հայաստանի Հանրապետության համար ուժի մեջ է մտել 2001թ. դեկտեմբերի 20-ին:
Հայաստանի Հանրապետության ֆինանսների նախարարությունը հայտնել է, որ Արձանագրության մեջ Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող դրույթներ առկա չեն: 
Հայաստանի Հանրապետության արդարադատության նախարարությունը հայտնել է, որ Արձանագրությունը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր: Միաժամանակ հայտնում է, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Արձանագրությունը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
Պետական գույքի կառավարման կոմիտեն հայտնել է, որ Արձանագրությամբ «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
Հաշվի առնելով վերոգրյալը՝ Հայաստանի Հանրապետության արտաքին գործերի նախարարությունը նպատակահարմար է համարում 2023 թվականի հոկտեմբերի 13-ին ստորագրված 2000 թվականի հունիսի 21-ի Արձանագրությամբ հաստատված՝ Անկախ Պետությունների Համագործակցության գործադիր կոմիտեի մասին կանոնադրությունում փոփոխություններ կատարելու մասին արձանագրության հաստատումը Հանրապետության Նախագահի կողմից:

